
Þess hefur verið farið á leit við Flugfélagið Garðaflug ehf, að það gefi 
umsögn um frumvarp til laga um loftferðir.

Hér fylgja á eftir þær athugasemdir sem undirritaður vill koma á framfæri 
varðandi einstakar greinar frumvarpsins.

3.gr. Varðandi málsgreinina...Flugmálastjórn íslands er heimilt að áskilja 
að fyrirsvarsmenn, þ.e. framkvæmdastjóri,tæknistjóri osfrv.

Athugasemd. í dag og um margra ára bil hefur Flugmálastjóm látið 
viðkomandi aðila undirgangast próf s.s. til þess að fá viðurkenningu sem 
flugrekstrarstjóri og/eða tæknistjóri. Þessar viðurkenningar fá menn eftir 
að hafa staðist slíkt próf, án þess að fá afhent skirteini eða skriflega 
viðurkenningu.
Um kröfuna um að sanna kunnáttu sína er allt gott að segja en í lok 
greinarinnar segir:...(Flugmálastjóm) getur hvenær sem er fellt 
viðurkenningu sína úr gildi.

Ég tel að þetta sé allt of víðtæk heimild, gæta verður að því að geri 
Flugmálastjóm slíkt, er starfsemin lömuð þar til annar aðili hefur 
undirbúið sig undir viðurkenningarpróf og staðist það.
Þessi heimild stofnunarinnar verður að vera skilyrt, þ.e. að viðkomandi hafi 
sýnt stórfellt gáleysi eða gerst ítrekað brotlegur við lög eða viðurkenndar 
starfsreglur.

4gr. a. flugliði / flugverji. Undirritaður veit ekki um neinn í þessari 
grein sem notar í dag eða mun nota orðið flugveiji. Því er þessi breyting 
óþörf.

b. Almennt aldurshámark.....

Hér er um mjög mikilvægt mál að ræða. Því miður hefur íslenska ríkið 
tekið upp reglur Evrópu svokallaðar JAA reglur og er þeim beitt í æ ríkari 
mæli. I þeim segir að hámarks aldur sé 65 ár. Það er eftirtektarvert að 
Frakkar sem stóran þátt eiga í að semja þessar reglur fara síðan ekki eftir 
þeim, slíkt er ekki til eftirbreytni.
Eg tel að málsgreinin eigi að hljóða svo: Almennt aldurshámark flugliða í 
flutningaflugi skal vera 65 ár.

Flugmenn eru undir mjög ströngu eftirliti hvað varðar hæfni og heilsufar. 
Um slíkt fjalla settir sérmenntaðir læknar og þjálfunarflugmenn.



Að setja í hendur ráðherra, með fullri virðingu fyrir því embætti ákvörðun 
um starfslok eða framlengingu í starfi eftir 60 ár er ekki raunhæft.
Hann hefur ekki og getur ekki haft faglega þekkingu á þessu sviði og er því 
ekki dómbær.

Einnig ber að geta að lífeyrissjóður flugmanna er miðaður við 65 ár og 
hefji menn töku lífeyris fyrr þá skerðast þær greiðslur stórlega.

Verði flugmenn dæmdir til starfsloka 60 ára þá eiga þeir ekki rétt til 
atvinnuleysisbóta, þótt atvinnulausir séu.

13.gr. Undirritaður hefur ekki þekkingu á málefnum flugumferðastjóra og get 
því ekki gefið ummæli..

15.gr. Sama athugasemd og við 3ju grein að því viðbættu að þetta eigi 
eingöngu við um þá sem eru að hefja störf sem slíkir og hafi ekki áður 
hlotið viðurkenningu Flugmálastjómar.

18.gr. Það er með ólíkindum hvaða vald er sett í hendur Flugmálastjómar og 
er þar átt við þessa grein .
Ekki aðeins getur hún samkvæmt lögum stöðvað loftfar og flugrekstur vegna 
ótiltekinnar upphæðar sem viðkomandi skuldar, heldur einnig sett dagsektir 
frá 10 þús. til 1 milljóna, vegna ótilgreindra brota eða hliðarspora 
flugrekenda eða eigenda. Einnig beitt févíti allt að 10 milljónum.
Maður fær á tilfinninguna að i stað þess að ríkið veiti fé til 
Flugmálastjómar, þá muni Flugmálastjóm í framtíðinni veita fé til 
ríkisins.
Þessi grein er því að mínu mati opin í báða enda og embættismenn 
Flugmálastjómar geta túlkað hana að vild. Eg óttast því að flugrekstur 
verði hafður að féþúfu eftir þessa lagasetningu..

Varðandi, Athugasemdir við lagafrumvarp þetta...... þ.e. kaflinn eftir
21 gr. þá langar mig að koma eftirfarandi á framfæri.

Þar sem rætt er um hryðjuverk vil ég segja.

Einkennilegt þótti mér og fleirum sem vel til þekkja, að þegar íslenska 
ríkið gekk í ábyrgð fyrir íslensk flugfélög sem er mjög virðingarvert þá 
voru engin skilyrði sett fyrir ábyrgðinni. Ekki að um borð yrði 
öryggisvörður á meðan ábyrgðin gilti, ekk um að innan ákveðins tíma 
væri búið að styrkja stjómklefahurðir, sem sagt engin skilyrði. Islenska 
Flugmálastjómin hefði með réttu átt að beita sér í þessu efni, enda 
öryggisventill almennings og flugliða. Enn þann dag í dag 10. des. hafa 
engin tilmæli borist frá Flugmálastjóm varðandi styrktar stjómklefahurðir, 
og eftir þvi sem ég best veit er ekkert slíkt i bigerð.
I Bandaríkjunum gaf samgönguráðherra út tilmæli til bandarísku



flugmálastjómarinnar (FAA) um að auðvelda flugfélögum það verk að styrkja 
stjómklefahurðir, þetta var í lok september, 5 dögum síðar gerði sami 
ráðherra það að kröfu sinni að slíkri vinnu yrði lokið hjá öllum 
bandarískum flugfélögum innan 30 daga.

í dag fljúga íslensk flugfélög um allan heim og daglega í Bandaríkjunum 
með óstyrktar stjómklefahurðir. Þetta vekur furðu mína og reiði í senn, 
því
hér er öryggi flugliða og almennings ekki haft að leiðarljósi.

Undirritaður vill þakka það tækifæri að fá að tjá sig um ofangreint málefni

Garðaflug ehf.,
Ulfar Henningsson.


